
	చ.	
చెలు లిలుబాసి వచ్చుటల శీలముగాదె ముకుందుఁ డీసడిం

దెలిసిన మిమ్ము నట్టడవి ద్రిమ్మఱనిచ్చునె యిట్టి సాహసం

బులు దలపోయ నేమి పనిబుట్టెనొ దాచక దెల్పవమ్మ ను

మ్మలికలకేల నేను నభిమన్యుఁడు నీసుతు లుండియుండఁగన్.



	 318







	మ.	
అన నిట్టూర్పులు బుచ్చుచుం గనుల బాష్పాసారము ల్దొల్క నా

ననము న్వెల్వెలబార చెమ్మటలు మేనం గ్రమ్మ దైన్యంబు సి

గ్గును రోషంబు జనింప గాద్గదిక నెల్గుం దోప కెమ్మోవి య

ల్లన గంపింపఁగ మోము వంచి విగతోల్లాసంబుగా నిట్లనెన్.

	క.	
విను మన్నా! మాకత లే

మని తెల్పం బిడియ మగును నలరారు భవ

జ్జనకు లనుపంగ ద్వారక

కును నేఁగుట నీవుఁ దెలిసికొన్నవియగదా!

	సీ.	
ఆద్వారవతిలో మదగ్రజుఁ డైనట్టి

        హలికిని శశిరేఖ యనఁగ నొక్క

కూతురు త్రిభువనాతీతసౌందర్యవి

        ఖ్యాతిచేఁ దనరు నక్కన్య నతఁడు

మనయభిమన్యునకు నొసంగెద నంచు

        నెమ్మి నాతో మున్ను నమ్మబలికె

జను లెల్ల విని మహోత్సాహంబునను జెంద

        నంతఃపురీకాంత లతిశయింప



	 







	తే.	
సుదతి నాట్నుండి యభిమన్యుసొ మ్మటంచుఁ

గోరి యాబాలగోపాలకులు వచింప

నది మొదల్కొని నాకోడ లౌనటంచుఁ

బ్రేమ నానాట ముప్పూటఁ బెంచుచుంటి.

		 ఈ పేజీలో చివరి మార్పు 11 జూలై 2021న 22:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

